
反 對 派 中

人要令自己

「鶴立雞群」，從來唔係集中

show自己點叻，而係話其他人

幾差，就連「自己人」都無面

畀。話說「自決派」立法會議

員區諾軒，俾人鬧缺席會議偕

妻遊日本，結果小學雞上身去

人哋fb罵戰，結果有其他網民

睇唔過眼，製圖一次過踢爆除

咗區諾軒外，公民黨嘅郭家

麒、街工梁耀忠（白頭佬）同

「專業議政」梁繼昌原來都是

「關鍵缺席」嘅慣犯。喺立法

會九龍西補選落敗嘅「瀆誓四

丑」之一蟲炎（姚松炎）突然

「神助攻」，喺自己 fb 地球

share 咗呢張圖，仲抽水道：

「我榜上無名，係咪代表從未

因我缺席而由贏變輸？」

■香港文匯報記者 陳川

「泛民」頻「射波」蟲炎加一刀
立會投票「關鍵缺席」區軒白頭佬郭家麒梁繼昌成箭靶

網民續負皮區諾軒罵街
Ho-Man Lai：當日泛民系（係）夠票否決「泰姬陵
級」元朗行人天橋，五位已完（議員）缺席你要硬
食。#五分一因為紀念區諾軒錫老婆遊日本而起的橋#
因橋#區太橋

Martinho Valentino：九萬六，去旅行抗爭，正！

Ching Ho Liu：先唔討論政治立場，連重要議題都唔
出席唔投票，學咩人做議員！

Jason Cheung：本來以為楊岳橋俾人質問點解唔開
會就hide人留言已經夠衰，原來區諾軒先係史上最垃
圾，做嗰幾個月缺席多過食飯，俾人質吓就發爛渣。

Veness Yeung：少少事就已經露曬（晒）涵
（餡），「泛民」又多件豬隊友。希望佢不是代表緊
大部分年輕人啦，佢講野（嘢）粗魯加無point。

Miyabi Ting：叫啲投左（咗）佢票又對佢有好高期
望既（嘅）人情何以堪？

Anf Poon：唔駛（使）驚訝，區生一直都係咁，其網
上爛仔作風，「本土」社運界人所共知，只係選舉前
扮乖仔氹d（啲）中產。

資料來源：fb留言

整理：香港文匯報記者 陳川

正如反對派中
人 自 己 成 日 都
話，一個黨派嘅

支持者有咩言行，就反映咗嗰個黨派
嘅人係咩水平。被人踢爆經常開會缺
席冇投票，反對派嘅支持者反應係
咩？佢哋淨係識話人點解唔鬧埋建制
派呀，質疑人哋收咗錢搞分化呀之
類，完全迴避人哋嘅質疑同貨真價實
嘅證據。
「你的品格如何，你的支持者也

就如何。」區諾軒堂堂一個立法會
議員，俾中大講師劉正喺fb踢爆唔
去立法會開會投票，而係偕妻去咗
日本旅遊，就發爛渣去人哋度小學
雞式謾罵，「震驚700萬人。」其
後，劉正再踢爆其他反對派議員都
經常缺席，佢哋嘅支持者亦同區諾
軒，走去挑機。
「Becky Lam」就死撐缺席的反對

派議員：「搞清楚，賣港賊乃獻世

派，單單會議記錄能反映全部嗎？既
有功能組別，又被粗暴褫去議席，又
有黑哨，特衰政府……what can you
expect from this ?」
劉正即時寸嘴回應：「即係點呀，

一日有獻世派，飯（泛）民做到食屎
咁都唔鬧得？咁唔怪得佢地（哋）去
日本旅行都唔開會啦，咪就係你班黃
屍狗縱壞囉！而（）家佢地（哋）
係偷懶呀！無盡議員本份（分）呀，
叫佢地（哋）開番（返）足會唔係先
係最有效嘅解決方法咩？」

問：何插自己友？「獨」師：先清內鬼！
「Becky Lam」同之前區諾軒一

樣，迴避事實，大講「誅心論」：
「有真正敵人不攻擊？反而攻擊同路
人！」劉正就秒殺：「真正敵人？真
正敵人咪就係唔開會果（嗰）啲內鬼
囉，扮抗爭但舉完手就收皮果（嗰）
啲政棍囉，同埋明知飯（泛）民唔開

會仲要死撐果堆黃屍盲粉囉！要攘
外，先安內你聽過未？」
「Kinen Luigi Kao」就幫區諾軒

兜：「印象中區諾軒、朱凱迪（廸）
等幾個議員成日被趕走，想請問你統
計裡面有冇考慮到議員因為被趕出議
會廳而缺席投票嘅情況？」
劉正揶揄道：「親愛的黃屍：別

枉作小人之心了，朱凱迪（廸）除
咗一次唔知醒，財委會無開會，全
部無計過佢缺席，區諾軒缺席開會
係因為去咗日本旅行，同趕唔趕走
無關。」
佢其後仲喺帖文爆粗鬧爆黃絲：

「有啲黃屍見倒（到）個表唔抵得，
又問『點解唔加埋建制派入去一齊監
察』、然後再引伸到『你剩（淨）係
鬧飯（泛）民又唔鬧建制，擺明就係
奶（舐）共幫建制派攻擊飯（泛）
民』……兩個表唔係我整架（㗎）
白×痴，我轉載架（㗎）咋，連基礎

資料都搞唔清就響度亂吠，咪就係你
班垃圾黃屍嘅特質囉！」
佢繼續鬧爆：「咁×叻點解你自

己唔整個表監察建制呢？然後等我
話比（畀）你班垃×圾黃屍狗知，
其實你地（哋）啲黃屍媒體例如垃
場都唔止一次出過相關報告，結論
係─好×多建制派經已勤力過你班
黃屍狗心目中嘅『偉大飯（泛）民
代議士』啦懵×，……人地（哋）
至少到時到候出席投票，而你班
垃×圾黃屍議員係直頭響屋企訓
（瞓）緊呀！」
劉正仲鬧班黃絲雙重標準：「當你

見倒（到）啲黃屍kol狂鬧建制派果
（嗰）陣，你會唔會××佢地（哋）
點解唔×埋飯（泛）民呀？……人地
（哋）鬧飯（泛）民就一定要順你意
鬧埋建制，但鬧建制唔鬧飯（泛）民
呢，就同流合污隱惡揚善，收×檔啦
垃圾！」 ■香港文匯報記者 陳川

話說近日同區諾軒罵戰仲俾對方
「恐嚇」、撐「獨」嘅中文大學

講師劉正，佢喺佢個fb專頁「無神論
者的巴別塔」度引用咗網民「Ste-
phen Wong」同「Chi Ho Chan」整
嘅兩張反對派議員缺席投票統計圖
表，特別係因為佢缺席而「反勝為
敗」嘅表決。

廣傳缺席記錄「獨」師火併區軒
劉正喺該帖文中話，喜見「吾道不

孤」：「愈來愈多人都發現好多口口聲
聲守護香港嘅飯（泛）民，其實都係
唔開會唔投票嘅大懶蟲，……你會發
覺郭家麒、梁耀忠和梁繼昌原來都是
慣犯，小賊頭區諾軒雖然當選短短幾
個月，已直迫老油條前輩。」
佢仲話這些圖表其實還未完善，
「例如尚未加入林鄭致謝動議、兩屆
財委會撥款、亞投行撥款之類，張超
雄譚文豪其實都有多次缺席紀（記）
錄，尤其是後者；真正配得上『合格
議員』4字的，其實就只有陳志全與朱
凱迪（廸）二人。希望網友間共同努
力，跌爆飯（泛）民大騙局。」
唔知係咪蟲炎仍然將補選落敗原因

歸咎喺傳統反對派當時冇全力助攻，
定係覺得自己咁「高質素」竟然選唔
到，其他人就輕輕鬆鬆月袋10萬而
唔忿氣，佢喺自己fb轉發咗劉正成個
帖，仲抽水話：「我榜上無名，係咪
代表從未因我缺席而由贏變輸？」

蟲粉批反對派當市民無腦
蟲炎嘅支持者就加把口。「Betty

Chu」話：「應該繼續努力監察，開
會、投票是最基本的，否則何以抗
爭，姚教授省下班『泛民』啦！次次
含淚投票，最後索性唔投！」
「Yuenx Yuen」就話：「『泛民』

真係令人失（望），當市民傻的嗎？
民主黨，公文（民）黨，我唔會再投
啦，完全無政治智慧。」「Dhename
Dhe」直言：「同嗰班輪流缺席開會
缺席投票的『泛民』，一齊團到乜嘢

結？ 橫洲單嘢又係因『泛民』缺
席！」
喺蟲炎「加持」下，劉正又發帖

喇，話自己轉載嗰兩張圖片，在網絡
小規模瘋傳，仲乘機擦吓蟲炎鞋：
「連姚松炎教授都一邊轉載一邊自
嘲，響表上面無佢個名係咪代表佢在
任時無任何一個議案因為佢缺席反勝
為敗─經我驗證，至少響我檢閱過
嘅議案入面，又的確真係無。」
佢話鋒一轉，向在立法會新界東及

港島區補選勝出、袋袋平安九萬六的
兩個反對派「政棍」開炮：「一個
JapJap聲食緊梁天琦人血饅頭（范國
威）會都唔開、另一個仲響我質詢佢
（區諾軒）偷懶嘅時候恐嚇番（返）
我轉頭，真係做嘢果（嗰）個竟然選
唔番（返）入去，都真係夠哂（晒）
諷刺！」

網民插鴿訟滅聲當無事
「Yau Pan Chan」就建議：「喺

我地（哋）個竇到po，盲黃都係唔
會睇到……真係要直接拎呢啲圖加句
caption派云（勻）民主公民兩大黨
fb 啲 po 先有意思……」劉正就回
應：「睇倒（到）都無用，佢地
（哋）唔會接受現實，佢哋直接話你
抹黑。」
「Rico Tse」就講出自己嘅親身經

歷：「我之前問左（咗）楊岳橋3次
重（做）咩缺席投票，就比（俾）佢
block左（咗）冇得留言，請問可以點
監察佢地（哋）？其他『泛民』一樣
衰，一係刪留言，一係就唔答。」
「Stephen Wong」亦都話：「民主黨
個page都係delete人留言。」

立法會工務小
組委員會會議此
前通過元朗17億
元建天橋項目，
講 就 兇 狠 話 咩
「小白象工程」
嘅區諾軒，竟然
走 咗 去 日 本 旅
行，俾人鬧爆是
常識吧。立法會
大會早兩日審議
「一地兩檢」條例草案時，區諾軒因為鬧事被逐，
第二日都冇得開會，佢就發帖鬧人。有網民就留言
揶揄，話佢俾人鬧冇開會現在就扮抗爭，真係不知
羞恥咁話。
話說區諾軒小學雞式同劉正罵戰，尊貴議員現出
罵街潑婦嘅真身，即刻成為眾矢之的。知道自己衰
咗，佢就轉為發帖標榜佢自己嘅「抗爭工作」，包
括前日喺fb發帖，扮晒氣憤咁話立法會主席梁君彥
拒絕佢進入會議廳，繼續審議「一地兩檢」條例草
案咁話。
「Benny Cheuk」似乎對區諾軒極度不滿，不斷

回帶區的醜事鬧爆佢，包括喺2013年，佢當時仍喺
「左翼21」時冒用「香港電視網絡員工」籌款一

事：「唔去開會，情願去旅行，仲係（喺）度扮有抗爭！香
港人就係太過易俾人昆，選埋你呢啲借人地（哋）個名黎
（嚟）幫自己組織籌旗嘅人。」

曾辱女性派「一樓一」指南
2015年4月區議會選舉期間，已加入民主黨嘅區諾軒，同
同黨林立志、李偉峰喺WhatsApp群組對話時恥笑「青年新
政」喺砵蘭街派傳單一事。李偉峰稱：「青政會去風月場樓
下開街站，廣收另類民意。」區諾軒則回應道：「派發免費
一樓一指南。」「Benny Cheuk」對此亦唔放過：「一個自
稱左派但走去嘲笑個女仔，叫（話）個女仔去派141指南嘅
人，都可以上到位做尊貴的立法會議員，香港真係有咩希
望？」
「Benny Cheuk」再狂轟佢近日大鬧劉正一事：「俾人問

你點解唔開會，又話人地（哋）痴（黐）線，又話人地
（哋）警察世家，人地（哋）警察世家關你唔開會去旅行咩
事？支納稅人薪水走去謾罵一個監察佢嘅納稅人，仲要唔肯
認錯，諉過於人。成日話做好自己份內事，講呢句野（嘢）
仲可以大大聲，面不紅耳不熱，都算得上係不知羞恥！」

■香港文匯報記者 陳川

■區諾軒因在立法會鬧事被
逐，第二日冇得開會，佢就發
帖鬧人。 fb截圖

香港文匯報訊（記者 鄭治祖）警
方向組織反對派「七一遊行」的民陣
發出不反對通知書，其中要求遊行人
士於維園中央草坪起步。民陣副召集
人、「議會陣線」立法會議員區諾軒
堅持於人多路窄的銅鑼灣東角道、軒

尼詩道等出發，更聲言不排除就此
「公民抗命」。警務處處長盧偉聰昨
日呼籲，市民不要聽從民陣意見由其
他地方出發，並指從東角道加入者可
能會構成非法集會。有市民批評區諾
軒及民陣又教唆人「違法達義」。
根據不反對通知書的內容，民陣預

料有5萬人出席遊行，警方要求遊行
人士在維園中央草坪出發，沿高士威
道、軒尼詩道、 金鐘道和夏愨道，
遊行至政府總部東翼前地集會。
區諾軒聲稱，民陣由始至終都無申
請在維園草坪出發，對警方做法「感
到失望」，不排除將以「公民抗命」
的方式，按照民陣原定路線遊行，重
申不會由維園草坪出發，可能在警方
批准的遊行路線其中一段軒尼詩道出
發。
盧偉聰昨日回應指，根據過往經

驗，維園是最適合大型人群聚集的地

方，呼籲市民不要聽從民陣的意見由
其他地方出發，要慎重考慮，因為這
有可能當成參與非法集會或遊行，
「東角道加入者可能非法集會」，亦
會擾亂遊行的過程。

「一哥」籲勿聽民陣
他重申不接受在維園以外地方起

步，若民陣不遵照不反對通知書上的
規定，警方會視作非法集結，並會嚴
正執法，民陣如有不滿可透過機制上
訴。
民陣的做法引起不少市民不滿，

「Chan Ka Wai」就在網上批評：
「又點人『公民抗命』！『違法達
義』！正賤人！」
「Tak Yan Alfred Lam」就揶揄反

對派組織將遊行當成籌款機器：「街
上籌款都要『公民抗命』？政府唔
批，都係『公民抗命』啫。」

盲黃死兜護短 玩「誅心」避責難

警籲遊行維園出發 獨軒煽「抗命」違法
香港文匯報訊（記者 陳川）所謂「若要人不

知，唔好太低B」，區諾軒出post話「成功爭
取」喺立法會工務小組委員會否決咗觀塘噴水池
項目，即刻俾人回帶鬧佢喺討論元朗天橋項目時
缺席仍敢出嚟領功。不過，公民黨其實都係咁上
下噃。話說該黨嘅楊岳橋同譚文豪出post話噴水
池否決咗，但佢哋上載張投票結果，好明顯見到
佢哋同黨郭家麒缺席噃！網民就即刻恥笑，仲話
有8個反對派議員偷懶冇加入工務小組，係背棄
選民。
網民「Dhename Dhe」喺 fb 留言並上載圖
片，圖片係楊岳橋同譚文豪宣佈「成功爭取」嘅
cap圖，一圖踢爆喺工務小組就觀塘噴水池項目
投票時，「右面第一行第二個缺席白色圈，是公
民黨郭家麒」，仲踢爆埋另一同黨郭榮鏗原來已
中途退出工務小組。
佢質疑工務小組目前有42個成員，「全體非

建制有26個，工務小組現得18個參加，收得公
帑人工，就應全部加入唔好從中退會，全部非建
制都加入就變成『非建制26 ：真建制24』。」

佢仲點名有8個反對派偷懶冇加入工務小組，
係「背棄呃選民」，包括中途退出嘅郭榮鏗，同
埋葉建源、李國麟、梁繼昌、邵家臻、涂謹申、
陳沛然、梁耀忠。佢留言質問譚文豪，但就給
hide了，「譚文豪一定係自感選票多得滯了。」

訟黨fb領功帖 反爆自己友偷懶

■盧偉聰呼籲市民，不要聽從其他遊行
組織的意見，由其他地方出發。

網絡影片截圖

■蟲炎喺自己fb分享反對派議員缺席投票統計圖表，仲抽埋「自己友」水。 fb截圖

■公民黨領功叻唔切，反而踢爆自己友偷懶。
fb截圖


